
Gurumahima Vimshatih

గురుమహిమవింశతిః

॥ శ్రీ భగవన్నిమ్బార్కాచార్యాయ నమః ॥
॥ శ్రీ రాధాసర్వేశ్వరో విజయతే ॥
ఆచార్యప్రవరం  నిత్యం దివ్యలక్షణభూషితమ్ ।
రాధాసర్వేశ్వరం వన్దే శరణాన్తం జగద్గురుమ్  ॥ ౧॥
వేదవేదాన్తతత్త్వజ్ఞం  శ్రీవేదధర్మరక్షకమ్  ।
రాధాసర్వేశ్వరం వన్దే శరణాన్తం జగద్గురుమ్  ॥౨॥
శ్రీసద్గురుకృపాధన్యం   సర్వశాస్త్రవిశారదమ్  ।
రాధాసర్వేశ్వరం వన్దే శరణాన్తం జగద్గురుమ్  ॥ ౩॥
ఆవిర్భూతం మహారమ్యే రాజస్థానే  సుభారతే ।
రాధాసర్వేశ్వరం వన్దే శరణాన్తం జగద్గురుమ్  ॥ ౪॥
జ్యోతిర్మయతనుం ధీరం హృదన్ధకారనాశనమ్  ।
రాధాసర్వేశ్వరం వన్దే శరణాన్తం జగద్గురుమ్  ॥ ౫॥
స్మయమానాననం భవ్యం పఞ్చకేశసమన్వితమ్ ।
రాధాసర్వేశ్వరం వన్దే శరణాన్తం జగద్గురుమ్  ॥౬॥
తీర్థాటనం  కృతం యేన లోకకల్యాణహేతవే ।
రాధాసర్వేశ్వరం వన్దే శరణాన్తం జగద్గురుమ్  ॥ ౭॥
యుగలసాధనాసిద్ధం  శ్రీధామతత్త్వకోవిదమ్  ।
రాధాసర్వేశ్వరం వన్దే శరణాన్తం జగద్గురుమ్  ॥౮॥
యుగలకీర్త్తనే లీనం లీలాసఙ్కీర్త్తనప్రియమ్  ।
రాధాసర్వేశ్వరం వన్దే శరణాన్తం జగద్గురుమ్  ॥౯॥
కృపాలుం చ దయాలుం తం హ్యార్తజనసమాశ్రయమ్  ।
రాధాసర్వేశ్వరం వన్దే శరణాన్తం జగద్గురుమ్  ॥ ౧౦॥

వేదాన్తతత్త్వవక్తారం  రచితానేకపుస్తకమ్ ।
రాధాసర్వేశ్వరం వన్దే శరణాన్తం జగద్గురుమ్  ॥ ౧౧॥
మహాశయం మహాభాగం జనమనోమహోత్సవమ్ ।
రాధాసర్వేశ్వరం వన్దే శరణాన్తం జగద్గురుమ్  ॥ ౧౨॥
భూషణం సమ్ప్రదాయస్యాచార్యపీఠవిరాజితమ్ ।
రాధాసర్వేశ్వరం వన్దే శరణాన్తం జగద్గురుమ్  ॥ ౧౩॥
నిర్మాపితసుగోశాలా-చికిత్సాలయమన్దిరమ్  ।
రాధాసర్వేశ్వరం వన్దే శరణాన్తం జగద్గురుమ్  ॥ ౧౪॥
సమ్మేలనేష్వనేకేషు హ్యధ్యక్షపదశోభితమ్ ।
రాధాసర్వేశ్వరం వన్దే శరణాన్తం జగద్గురుమ్  ॥ ౧౫॥
దేశేషు చ విదేశేషు సమ్ప్రదాయప్రచారకమ్  ।
రాధాసర్వేశ్వరం వన్దే శరణాన్తం జగద్గురుమ్  ॥ ౧౬॥
ధర్మాచార్యసమస్తైశ్చ  పూజితాఙ్ఘ్రిపదద్వయమ్  ।
రాధాసర్వేశ్వరం వన్దే శరణాన్తం జగద్గురుమ్  ॥ ౧౭॥
శ్రీమన్నిమ్బార్కసిద్ధాన్తసారజ్ఞం     పుణ్యదర్శనమ్ ।
రాధాసర్వేశ్వరం వన్దే శరణాన్తం జగద్గురుమ్  ॥ ౧౮॥
శ్రీనిమ్బార్కస్వరూపం  చ హ్యాదర్శాచార్యలక్షణమ్ ।
రాధాసర్వేశ్వరం వన్దే శరణాన్తం జగద్గురుమ్  ॥ ౧౯॥
అహో!ఆచార్యపాదం తం భగవచ్ఛక్తిధారకమ్  ।
దేశికమభివన్దేఽహం  తద్దివ్యగుణవిగ్రహమ్   ॥౨౦॥
స్మరణీయా రసోదీప్తైర్మహిమవింశతిః  గురోః ।
రాసబిహారిదాసేన రచితా తత్ప్రసాదతః ॥౨౧॥
(బ్రజవిదేహీ  చతుఃసమ్ప్రదాయ శ్రీమహన్త  కాఠియాబాబా
స్థాన  గురుకులమార్గః , శ్రీధామ , వృన్దావనం  (ఉత్తరప్రదేశ )
వివిధవిద్యావిద్యోతితహృదయానాం పరమవిపశ్చితాం
నిఖిలశాస్త్రనిష్ణాతానామనన్తానన్తశ్రీసమలఙ్కృతానాం  
వర్తమాననిమ్బార్కాచార్యాణాం జగద్గురూణాం
శ్రీరాధాసర్వేశ్వరశరణదేవాచార్యాణాం  )

2 sanskritdocuments.org



గురుమహిమవింశతిః

ఇతి స్వామీ రాసబిహారీదాస జీ “కాఠియాబాబా” విరచితా
గురుమహిమవింశతిః సమాప్తా ।

